
వోయిరి కొంద ఱోడిచెడివోయిరి కొందఱు చుట్టుముట్టినం

గూయిడఁ జొచ్చి రుక్కడఁగి కొంద ఱలందురి భీతచిత్తులై.

	వ॥	
ఇట్లతిభీషణశాసను లైనగణాధీశ్వరులకవిదల కప్పగింపక సురవరు లతిసంభ్ర

మంబునం బరిమొగంబు దప్పం గనుకనిం జనునవసరంబున.

	ఆ॥	
వాహనంబు నెక్కి వచ్చి భయంబున । వడఁకి నేలఁ బడ్డవనజగర్భు

గమిచికొని మరాళకము వాఱెఁ జెందమ్మి । గఱచికొని రయమునఁ బఱచినట్లు.

	ఆ॥	
గరుడినడుము మెడయుఁ గాలును గేలును । నిఱికికొనుచుఁ జక్రి వెఱచిపఱచె

ఘర్మజలము లొదలఁ గ్రమ్మంగ వర్షేంద్ర । చాపజలదభాతిఁ జదలఁ బొదలు.

	ఆ॥	
వేఁటకాఱు ముట్టి వెనుకొనఁగా శ్వేత । నగము చఱికిఁ దారునమిలివోలె

నభ్రగజముమీఁది కాసహస్రాక్షుండు । ప్రాఁకి పాఱె బ్రమథరాజి యార్వ.

	ఆ॥	
ఇక్కుముట్టి చక్కి నెక్కంగమఱచి సంభ్రమముఁ వొంది పిఱుఁదఁబ్రమథగణము

లార్వఁ బోతుమీఁద నడ్డంబుపడి యుప్పు । పిఱికివోలె వెఱచి పఱచె జముఁడు.

	గీ॥	
ఉరుతరాబ్ధీశుఁ డయ్యును నోడి పాఱె । వరుణుఁ డలుగుచు నుడికె దేవాంగువోలె

గలుము లెడరైన నేమియు నిలువ వనుట । దగుభయాతురుఁడై నోరఁ దడియులేక.

	క॥	
తనయొక్కినమానిసిఁ దా । ననయము నెక్కంగ మఱచి యాతనిఁ దనమూ

పున నిడికొని పఱచె భయం । బున ధనపతి తన్నుఁ బిఱుద భూతము లార్వన్.

	వ॥	
తదవసరంబునం బ్రజాపతినికరంబు దక్షప్రజాపతిం బరిమొగంబు దప్పించుకొని

బ్రహ్మాండఖండంబున కరిగిన గణాధీశ్వరు లెల్లకడలను శోధంచి దక్షుం డున్నప

ట్టెప్పట్లను గానక కాందిశీకులై కనుకనిం జని సకలభువనాధీశ్వరుపైఁ బరిగొని.

	క॥	
వల విచ్చినట్లు జగముల । కల లెప్పును గలయ నొక్కకవిఁ జని కోలా

హలముగ సురాసురోరగ । కులముల నాగణము ముంచికొని వచ్చివడిన్.

	చ॥	
మునిమనుజాసురాహిసురముఖ్యుల వీఁపులతోళు లెత్తఁగా

మును గుదిగట్టి మోఁదియును ముందలకట్టులు గట్టి కొట్టియున్

		 ఈ పేజీలో చివరి మార్పు 16 డిసెంబరు 2020న 23:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

